
Shri Ganesha Stotram Banasurakritam

பா³ணாஸுரக்ரு’தம் ஶ்ரீக³ணேஶஸ்தோத்ரம்

॥ ஶ்ரீக³ணேஶாய நம: ॥
பா³ணாஸுர உவாச ।
விக்⁴நேஶாய பரேஶாய ப⁴க்தவிக்⁴நவிதா³ரிணே ।
அப⁴க்தவிக்⁴நகர்த்ரே தே விக்⁴நவிக்⁴நாய வை நம: ॥ 49॥
விநாயகாய தே³வேஶ தை³த்யேஶநாயகாய தே ।
நிரங்குஶாய ஸாதத்யம் க³ணேஶாய நமோ நம: ॥ 50॥
ஜ்யேஷ்ட²ராஜாய ஜ்யேஷ்டா²ய ஜ்யேஷ்ட²பூஜ்யாய தே நம: ।
ஸர்வபூஜ்யாதி³பூஜ்யாய பரேஶேஶ நமோ நம: ॥ 51॥
லம்போ³த³ராய ஸர்வாய மாத்ரே பித்ரே ததா³த்மநே ।
ஆதி³மத்⁴யாந்தஹீநாய ஹேரம்பா³ய நமோ நம: ॥ 52॥
ஶூர்பகர்ணாய ஶூராய மோஹாந்த⁴கவிதா³ரிணே ।
ப்³ரஹ்மேஶாய ஸுஶாந்தாய ஶாந்திதா³த்ரே நமோ நம: ॥ 53॥
ஏகத³ந்தாய தே³வாய ஸ்வாநந்தே³ வாஸகாரிணே ।
அமேயாயாப்ரதர்க்யாய மாயிநே தே நமோ நம: ॥ 54॥
மாயாமாயிகரூபாய மாயாமாயிகவர்ஜித ।
அநாதா²நாம் ப்ரணாதா²ய நாத²நாதா²ய தே நம: ॥ 55॥
ஸித்³தி⁴பு³த்³தி⁴பதே துப்⁴யம் ஸதா³ யோக³பராயண ।
யோகீ³ந்த்³ராணாம் ஸுயோகா³ய குலதே³வாய தே நம: ॥ 56॥
த்வத³தீ⁴நமித³ம் ஸர்வம் பு³த்³தி⁴சாலகரூபிணே ।
ஸித்³த்⁴யா ஸம்மோஹிதம் நாத²ஸித்³தி⁴தா³த்ரே நமோ நம: ॥ 57॥
ஶிவாத³ய:ஸமர்தா²ஶ்ச த்வதீ³யக்ரு’பயாऽப⁴வந் ।
அஹங்காரேண யுக்தாஶ்சேத்³ப்⁴ரஷ்டா:ஸ்வஸ்வாதி⁴காரத: ॥ 58॥
மயா தேऽஜ்ஞாநபா⁴வேந த்வம் த்யக்த: ஶிவகாம்யயா ।
மாம் ஶப்த்வா த்யஜ்ய ஸ: ஶம்பு⁴ர்க³த: க்ரோத⁴பராயண: ॥ 59॥
அதோ மாம் ரக்ஷ விக்⁴நேஶ த்வந்நாத²ம் நாத²வர்ஜிதம் ।
அபராதா⁴ந் மஹோக்³ராந் மே க்ஷாந்த்வா பாஹி நிரந்தரம் ॥ 60॥

ஏவம் ஸ்துத்வா க³ணேஶாநம் ப்ரணநாம ருரோத³ ச ।
பா³ண: பரமது:³கா²ர்த: பாத³ம் க்³ரு’ஹ்ய மஹாத்மந: ॥ 61॥
தமுத்தா²ப்ய க³ணாதீ⁴ஶஸ்தம் ஜகா³த³ மஹாஸுரம் ।
ஸ்வமாயாமோஹிதம் தீ³நம் ஸ்வஸ்வைவ ஶரணார்தி²நம் ॥ 62॥
(ப²லஶ்ருதி:)
ஶ்ரீக³ணேஶ உவாச ।
த்வயா க்ரு’தமித³ம் ஸ்தோத்ரம் வ்யதிக்ரமவிதா³ஹகம் ।
ப⁴விஷ்யதி மஹாதை³த்ய ஸர்வஸித்³தி⁴ப்ரதா³யகம் ॥ 63॥
அநேந ஸ்துவதே தை³த்ய ப்ரஸந்நோऽஹம் த³தா³மி வை ।
பு⁴க்திம் முக்திம் ஸதா³ ஸௌக்²யம் ஶ‍்ரு’ண்வதே மநஸீப்ஸிதம் ॥ 64॥
த்வயா த்யக்தோऽஹமத்யந்தக்ரோத⁴யுக்தஶ்ச நித்யதா³ ।
ஶிவஹீநம் ப்ரக்ரு’த்வாம்ऽதே நாரகம் த்வாம் கரோமி வை ॥ 65॥
கிம் கரோம்யது⁴நா தை³த்ய ஶுக்ரஶிஷ்யம் மஹாஸுரம் ।
ஶரணாக³தமேவம் மே மத்பாத³ப்ரவணம் பரம் ॥ 66॥
ஶிவஶாபோ ந மித்²யா தே ப⁴விஷ்யதி கதா³சந ।
ததா²பி ஶ‍்ரு’ணு மே வாக்யம் துப்⁴யம் ஸௌக்²யப்ரதா³யகம் ॥ 67॥
வாஸுதே³வம் ஸமாயுத்⁴ய பு⁴ஜச்சே²தோ³ ப⁴விஷ்யதி ।
ப்⁴ரஷ்டராஜ்ய: புந:ஸத்³யோ ராஜ்யயுக்தோ ப⁴விஷ்யஸி ॥ 68॥
ஏவமுக்த்வா மஹாதை³த்யம் க³ணேஶோ விரராம ஹ ।
தமுவாச மஹாதை³த்ய: ப்ரணம்ய க³ணநாயகம் ॥ 69॥
இதி பா³ணாஸுரக்ரு’தம் ஶ்ரீக³ணேஶஸ்தோத்ரம் ஸம்பூர்ணம் ॥
- ॥ முத்³க³லபுராணம் அஷ்டம: க²ண்ட:³ । அத்⁴யாய: 13 । 8.13 49-69॥
- .. mudgalapurANaM aShTamaH khaNDaH . adhyAyaH 13 . 8.13 49-69..

